
SANITÉ: Le dotur Eduard Agreiter é demez dai 9 (dedemesaledema) domisdé 
cina ai 11 (vëndres) de setëmber é vëgn sostituí dala doturia Grete Mahlknecht

SAN MARTIN Y LUNGIARÜ

La Uniun dles Ëres Catoliches de nosc decanat inviëia düc i geniturs che á n pice 
möt o na picia möta da batié, pers che aspeta, toc y totes de nosc decanat ala 
preparaziun dl Bato la sabeda, ai 12 de setëmber, dales 15:00 a les 17:00 a La Val 
tl salf dles manifestaziuns – Deboriada orunse aprofondí l’importanza de chësc 
sacramënt, presenté le ritus y splighé i simboi dl Bato. Prëibel se prenoté pro Lucia
al nr. 334 32 00 396.

Invit ala ora de oraziun che vëgn tignida en vëndres, ai 11 de setëmber, dales 
20.00 tla stüa dla ciasa de nosc Sant a Oies. Düć é dër bel inviá da tó pert. 

SAN MARTIN

Incö domënia, ai 6 de setëmber, dales 9.30, vëgnel zelebré la Gran Mëssa cun 
benedisciun dl auto nü di Stödafüch sö dal paiun. Do i salüc dles autorités é la 
comunité inviada a n renfrësch ofrí  dai Stödafüch. 

LUNGIARÜ

I seniors y les seniores da Lungiarü é dër bel inviá/des ala gita a „Heilig Geist“ 
(Ahrntal), le mertesc, ai 15 de setëmber. I s'abinun sön plaza dlungia le Sanví por 
les 08.00 y jun cun les corieres de ligna cina ite Kasern. Da dailó inant spazirunse 
cina al Santuar. Dedô junse tla „Talschlußhütte“ a marëna y spo indô a pe a Kasern 
y cun les corieres a ciasa. (Sc'al plöi ne junse nia!).

- - - - - - - - - - - -

Curs de bal de grup "Kreistanz": n invit da ciafé plajëi da se möie cun bai scëmpli a 
cërtl, ispirá da tradiziuns de popolaziuns desvalies. i vari é scëmpli y adatá a düc. 
vigni jöbia dai 10 de setëmber por 10 iadi dales 15.00 - 16.30 tl gran salf dl Istitut 
Ladin cun Teresa Plazza; cost: 75 € + 10 € cherta dl'Uniun dl Sport S. Martin de Tor 
2026;  iscriziuns pro Teresa Plazza 348 93 77 694.

Cujiné tl stres da vigni de cun la referënta Valentina Moling la sabeda ai 19 de 
setëmber dales 09.00 ales 13.00 tla ciasadafüch dla refeziun a San Martin.
Le cost è de 50 € porom y les iscriziuns é pro Gaby 389 08 34 252 cina ai 11 
de setëmber. Le curs vëgn organisé dala Uniun dles Patrones da San Martin.

Le Museum Ladin Ciastel de Tor lascia alsavëi che proscimamënter gnarál scrit 
fora n post provinzial a tëmp indeterminé por n tecnicher/-a a tëmp plëgn. Por le 
post vëgnel ghiré cualités da artejan desvalies, preferibilmënter da eletrizist/-a, 
eletrotecnich/-a, tistler/-a, laurant/-a agrar/-a. Por podëi tó pert al concurs ól ester 
le trilinguism A2, la portignënza al grup linguistich ladin y l’ejam (atestat) de 
cualifica profescionala. I interessá/les interessades pó cherdé sö le Museum Ladin 
0474 524020, olach'ai ciafará spo informaziuns plü menüdes.

Chi dla classa 1963 festejëia en chësc ann 63 agn ai 26 de setëmber dales 12.00 
tl rifugio Capanna Nera cun intratenimënt musical. Por l'iscriziun él da paié ite 100
euro sön le cunt IT 61 A 080 10 58 34 1000 40 141 87 34  info 335 14 09 093  /  
335 62 35 003. L'auto pón parchejé tla plaza Golf Corvara.

23a DOMËNIA IA POR L'ANN A

dal Vangele do san Matî 18, 15-20

Te chël tëmp à Gejù dit a sü discepui: 
Sce to fre fej pićé, 
spo va da d’ël y amonëscel sot a cater edli! 
Te mëtel averda, spo aste davagné to fre. 
Ne te mëtel nia averda, spo tol cun tè un o dui ëi, 
deache vigni cossa mëss gnì fata fora 
söla parora de dui o trëi testemoni. 
Ne ti mëtel gnanca averda a chi, spo ti al dìjeste ala comunité. 
Ne ti mëtel gnanca averda ala comunité, 
spo déssel ester por tè sciöche n pagan o n publican. 
Amen, i ves diji: 
Döt, ći ch’i liëis söla tera, 
chël sarà inće lié tl cil, 
y döt, ći ch’i desliëis söla tera, 
sarà inće deslié tl cil. 
Inant ves diji: 
Döt, do ći che dui de os prëia deboriada söla tera, 
ciafarai da mi Pere che é tl cil. 
Deache olache dui o trëi é abinà te mi inom, 
dailò sunsi iö amesa ëi ite. 

Signur, nosc Dî,
tö ti dijes ala jënt: I desses ti orëi bun a osc proscim, sciöche a os instësc. 
Ciodí é pa chësc tan ri da fá?
Ilominëia nosc cör y nüsc pinsiers ch'i l'imparunse finalmënter 
y ch'al pois arsí la pesc söla tera. Amen.                                        DT



EDEMA - A  SAN MARTIN LUNGIARÜ

Matî  18,15-20

Deach'al n'é nia dagnora tler chê che s'á astilé 
mal danter fredesc, podess Gejú dí: 
Sce t'as n conflit cun to fre, spo ciara da l'apajé ia
cun ël instës, ciara da rové ala reconziliaziun. 
Y sc'ara ne vá nia, gnanca cun l'aiüt de d'atri,
da jí indô a öna cun to fre, dailó, y pormó dailó, 
jide inant por trus despartis. 
Mo porchël ne stede nia a bate zoruch 
y a se vendiché!
Ince sc'al n'é nia meso da jí a öna,
resta l'ater impó to fre. 
Conscidré che l'ater resta to fre
podess ester n tru da jí inant
por le bëgn de nosta comunité y nostes families. 
I orun le porvé fora y ciaré da  le vire. 

I ti audun döt le bun, 
le fle y le vënt dl Spirit Sant

a scolares y scolars, insegnanc y a düc chi 
che laora tl monn dla scora .

06.09.26
23a DOMËNIA  dl ann A
Domënia di Agnui Custodi

9.30 Gran Mëssa por la comunité
sö dal paiun            (don Marco)

    y benedisciun dl auto nü di Stödafüch
al cianta le Cor de mitans y mituns

  7  .  40  Corona               (don Marco)
8.00 Gran Mëssa por la comunité

+ Albert Daverda
+ + + Nisio, Milio y Pire Clara
+ + + Ida, Iaco y Veneranda Clara 

07.09.26
Lönesc
Otto, Regina, Iudita

8.00 Mëssa por le scomenciamënt 
dl ann de scora 2026/27 (don Marco)
al cianta le Cor de mitans y mituns

10.00 Mëssa por le scomenciamënt 
dl ann de scora 2026/27 (don Marco)

08.09.26 
Dedolönesc
Nadé de S. Maria, Adrian, Alan

8.00 Mëssa 
+ Oliva Pedevilla (dla Uniun)
por les püres Animes

19.30 Corona tla capela S. Ojöp da Oies

09.09.26 
Dedemesaledema
Petrus Claver, Corbinian

7.30 Mëssa
vis y def. fam. Daverda
+ Agostina Dapoz Pizzinini

10.09.26
Jöbia
Segra di Doms Porsenú y Balsan

19.00 Mëssa
2a de sopoltöra de + Ulrich Prousch
2a de sopoltöra de + Sepl Zingerle 

11.09.26
Vëndres
Felize, Helga

18.30 Adoraziun chîta
19.00 Adoraziun deboriada

12.09.26
Sabeda
Inom de S. Maria (Marion, 
Miriam, Mia), Severina

18.30 Mëssa Prefestia   (don Marco)
por fam. Paul Tavella
vis y def. fam. Clement, Pice Ju
+ Alfred Ploner
+ Agostina Dapoz
+ Franz Vittur, Badia
+ Vijo Clara, dl ann

 

13.09.26
24a DOMËNIA  dl ann A

 9.30 Corona por + Giovanni Tavella         
10.00 Gran Mëssa por la comunité  

(prou da Oies)
3a de sopoltöra de + Giovanni Tavella
3a de sopoltöra de + Ulrich Prousch
3a de sopoltöra de + Sepl Zingerle, Tor

  7.50 Corona  
8.15 Liturgia dla Parora

14.00 Prozesciun sö La Crusc
           da insom le lift do le tru dles Staziuns
15.00 Funziun tla dlijia dla Crusc


